
Атап айтар болсақ, Қазақстан Респу-
бликасы Президентінің реформалары 
мен жыл сайынғы халыққа Жолдауынан 
туындайтын міндеттерді жүзеге асыру 
бағытындағы үгіт-насихат жұмыста-
рына ардагерлердің белсенді қатысуын 
ұйымдастыру негізінде Аудандық прези-
диум мүшелері қаңтар айында семинар 
өткізсе, ал қала және ауылдық округтер-
де ақпан айында дөңгелек үстелдер өт-
кізілді.

Сондай-ақ, ақпан айында ҚР Прези-
денті Қ.Тоқаевтың «Біз озық ойлы ұлт 
ретінде тек қана алға қарауымыз керек» 
атты сұхбатынан туындайтын міндет-
терді талқылау жиындары ардагерлердің 
кеңесі мүшелерінің қатысуымен, аудан-
дық кітапханада өтті.

Жастарды Әділеттік Қазақстанның 
жаңа бағытында тәрбиелеу бойынша 
іс-шаралар ардагерлердің кеңесі мүше-
лерінің қатысуымен колледждер мен 
мектептерде өтуде.

Осы жылдың 17-ақпанында облы-
стық мәслихаттың депутаты Сұлтан 
Нұрдәулетов, аудандық көкпар феде-
рациясының төрағасы Бердібай Ізтіле-
уұлы, спорттық іс-шараларды өткізу 
орталығының басшысы Жандос Бұсыр-
манов және Панфилов ауылдық округі 
ардагерлер кеңесінің төрағасы ұйымда-
стыруымен ипподромда көкпар ойыны 
өкізіліп, жеңімпаздар мен жүлдегерлерді 
Панфилов ауылдық округ әкімі Даулета-
лиев Дулат марапаттады.

Бастауыш ұйымдарының рөлін арт-
тыру мақсатында Алатау, Нұра округ-
тарындағы ардагерлер кеңестерінің жұ-
мыстары ардагерлер кеңесінде наурызда 
қаралды.

Мемлекет басшысының Жарлығымен 
биылдан бастап Наурыз мерекесінің 
мәртебесі биіктеп, он күн қатарынан 
тойланатыны бәрімізге белгілі. Осыған 

орай 1-наурыздағы алғыс айту күні, 
4-наурыз көрісу күндері аудандық мәде-
ниет үйінде өтіп, аудан әкімі төрт адамға 
алғыс хатпен марапаттап, сыйлық берді. 
Мәдениет үінің алдында қазақ үй тігіліп, 
жиналған ардагерлерге ас берілді. 

5-наурыз қайырымдылық күні де өз 
биігінде өтті десек болады. Ардагерлер 
қоры мәдениет үйінің әншілерімен бірге 
қайрымдылық концертін қойды. Талғар 
қаласы және ауылдық округ басшыла-
ры жағдайы нашар ардагерлерге, жетім 
жесірлерге азық-түлік және отынмен 
көмектесті.

Халықаралық әйелдер күні 6-шы нау-
рыз мәдениет үйінде өтті. Аудан әкімі 
«Алтын алқа», «Күміс алқа» иелерін ме-
дальдар мен ауданымыздың өсуіне үлес 
қосқан біраз апаларымыз бен әйелдерге 

сый-сыяпатын тапсырып, алғыс хатпен 
марапаттады. 

Мәдениет және ұлттық салт-дәстүр 
күні болып белгіленген 6-наурызда ау-
дан әкімдігінің кіші залында салт-дәстүр 
бойынша тұсау кесер рәсімі өтті. Қала 
және ауылдық округтарда құда түсу, 

сүндеттеу рәсімі, бесікке салу рәсімі, 
қыз айттыру, сырға салу, құйрық бауыр 
рәсімдері халыққа рәсімделді.

7 наурыз-шаңырақ күнінде ардагер ақ-
сақалдар өз шаңырағының басында ме-
рекені қарсы алды және мемлекетіміздің 
шаңырағы биік, керегесі кең, табалды-
рығы берік, экономикасы қуатты елдер 
қатарына енсін деп бата берді.

Ұлттық киім күні болып белгілен-
ген 8-наурызда ардагерлер және аудан 
тұрғындары Наурызға арналған ұлттық 
киімдерін дайындап, қызметкерлер, 
мұғалімдер, оқушылар, медицина қыз-
меткерлері ұлттық киіммен жұмысқа 
келді.

9 наурыз-жаңару күні. Бұл күні дема-
лыс саябағында ағаштар отырғызылды. 
Барлық ауылдық округтерде ағаш отыр-
ғызу науқаны өтті, тазарту жұмыстары 
жүргізілді.

10 наурыз Ұлттық спорт күнінде 
Мұқағали Мақатаевқа арналған қазақша 
күрестен дәстүрлі турнир Талғар қала-
сы «Алмалы» спорт кешенінде өтті. Бұл 
спорт додасын ақындар, жазушылар, 
өнер қайраткерлері және ақсақалдар та-
машалады. Панфилов ауылдық округ ип-
подромында бұқаралық спорт бөлімінің 
ұйымдастыруымен көкпар ойыны өтті. 
Панфилов ауылының ақсақалдары мен 
тұрғындары тамашалады. 

Ынтымақ күнінің идеясы жалпы халық 
бір–біріне деген сый-құрметтерін артты-
рып, татулық пен бірлік насихатталады. 

22 наурыз Жыл басы мейрамы Алматы 
спорт мектебінің жанындағы саябақта 
өтті. 31 қазақ үй тігіліп, артспорт ше-
берлері өнер көрсетті. Бұқаралық спорт 
мектебі ұйымдастырған қазақша күрес, 
білек күресі, қошқар көтер, гир көтеру, 
тағы сол сияқты ойындар өтті. Сахнада 
Қазақстаның өнер шеберлері мен аудан-
дық көркемөнерпаздар күшімен театр-
ландырылған Жошы Ханның ерліктері-
нен үзінді көрсетілді. Осы шараға келген 
облыс әкімін 500 оқушы Құрманғазының 
«Ерке сылқым» күйімен қарсы алды.

23 наурыз-тазару күні. Бүкіл қала, ауыл 
көшелерінде, ауыл аймақта сенбіліктер 
жүрді. Қоқыстар шығарылды. Әр сенбі 
сайын тазару күні жалғастыратын бол-

ды. Аудандық ардагерлер кеңесінің қа-
тысуымен келешекте мұндай шаралар өз 
жалғасын таба беретін болады. 

Матан БЕКБОСЫНОВ, 
Талғар аудандық ардагерлер 

кеңесінің төрағасы.

Үлкендер жолы – ±лыќ!

AЛATAУ
Ардагері

БҮГІНГІ САННАН ОҚИТЫНДАРЫҢЫЗ:

АЛЫСТАҒЫ 
АУЫЛ 
АТАНСАҚ ТА...

                   2 бет

ОДИН ИЗ 
ЛУЧШИХ 
ЦЕНТРОВ 
РЕАБИЛИТАЦИИ
В РК

                        3 бет

АҒА 
ҰРПАҚТЫҢ 
АМАНАТЫ 
ЖОЛЫНДА 

               4 бет

Аудандық  ардагерлер ұйымдарында ЖАҢАЛЫҚТАР ВЕСТИ

Алматы облысы Еңбекшіқазақ 
ауданына жаңа әкім тағайындалды

ҚР Президенті Әкімшілігінің және Еңбекшіқазақ 
аудандық мәслихаты депутаттарының келісімі бойын-
ша Алматы облысы әкімінің өкімімен Талғат Ескен-
дірұлы Байеділов Еңбекшіқазақ ауданының әкімі 
болып тағайындалды.-деп хабарлайды Kazinform 
агенттігі.

Талғат Байеділов 1972 жылы 
туған, қазақ, білімі жоғары, 1998 
жылы Қазақ мемлекеттік басқару 
академиясын бітірген.

Еңбек жолын 1992 жылы Ал-
маты облысы Кеген ауданы Жа-
лаңаш ауылында «Тоғызбұлақ» 
колхозында бастаған.

Әр жылдары «Қазақстан Темір 
жолы» республикалық мемлекет-
тік кәсіпорынының «Алматы» қаржы-экономикалық ор-
талығының есепшісі, салық есебі және бақылау бөлімінің 
экономисі, «Казпочта» Акционерлік Қоғамының Іле ау-
дандық пошта байланысы торабының бастығы, Райым-
бек ауданы Қарабұлақ селолық округінің әкімі, Райымбек 
ауданы әкімі аппаратының басшысы, Райымбек ауданы 
әкімінің орынбасары, Кеген ауданының әкімі лауазымда-
рын атқарған.

2023 жылдың наурыз айынан Алматы облыстық масли-
хатының төрағасы болды.

«Ерен еңбегі үшін» медалімен марапатталған.

Избран новый председатель 
Алматинского областного маслихата

Куат Байгоджаев единогласным голосованием 32 де-
путатов избран секретарем маслихата Алматинской 
области, передает корреспондент агентства Kazinform.

Куат Байгоджаев трудовую 
деятельность начал в 1983 
году учителем средней школы 
имени Ы. Алтынсарина в селе 
Шелек. Занимал руководящие 
должности. Был акимом Ко-
рамского, Шелекского, Ават-
ского сельских округов Енбек-
шиказахского района. Занимал 
должность советника акима 
Енбекшиказахского района, 

начальника отделов образования, внутренней политики, 
культуры и развития языков Енбекшиказахского района.

В разные годы был первым заместителем председа-
теля Енбекшиказахского районного филиала партии 
«AMANAT», исполнительным секретарем Енбекшиказах-
ского районного филиала партии «AMANAT» Енбекши-
казахского района, исполнительным секретарем Алматин-
ского областного филиала партии «AMANAT». Он также 
остается председателем Алматинского областного филиа-
ла партии «AMANAT».

Ранее председателем Алматинского областного масли-
хата был Талгат Байедилов - он назначен акимом Енбек-
шиказахского района.

Алматы облысында жасырын жер 
қойнауын қазатындар 4 млрд теңге 

шығын келтірді
Sputnik. Алматы облысында жер қойнауын өз бетін-

ше қазған 15 факті анықталды, деп хабарлайды облыс-
тық прокуратура. Қылмыстық кодексінің 334-бабын 
«Жер қойнауын өз бетінше пайдалану» бойынша 5 
қылмыстық іс тергеліп жатыр.

Алматы облысының 
мамандандырылған 
табиғат қорғау про-
куратурасы көлеңкелі 
жер қойнауын пай-
даланудың 15 фак-
тісін анықтады. Қыл-
мыстық кодексінің 
334-бабын «Жер қой-
науын өз бетінше пай-
далану» бойынша 5 қылмыстық іс тергеліп жатыр. Сал-
дарынан қоршаған ортаға 4 млрд теңгеден астам шығын 
келген.

«Пайдалы қазбаларды өндіруге лицензияларды заңсыз 
берудің 5 фактісі, келісімшарттық аумақтардан тыс жер-
лерге шығудың 33 фактісі анықталды. Сондай-ақ су қорғау 
белдеулерінде пайдалы қазбаларды өндірудің 23 фактісі 
және санитариялық-қорғау аймақтарының келісімінсіз 
әрекет еткен 120-ға жуық жер қойнауын пайдаланушы 
анықталды», - дейді ведомстводағылар.

Уәкілетті органдардың лауазымды адамдары тәртіптік 
жауапкершілікке тартылды. 41 адамға 4 млн теңгеден 
астам сомаға айыппұл салынды.

Талғар аудандық Ардагерлер кеңесінде аудандағы ардагерлер 
мен зейнеткерлердің әлеуметтік-мәдени жақтарына мән беріп, 
оларды жүзеге асыруда өткен жылдары секілді биылғы жылдың 
бірінші тоқсанында да біраз шаруалар атқарылды деуге толық 
негіз бар. 

Әжелер мектебі Ұлттық тәрбие

Баланың ең алғашқы тыңдайтын 
өлеңі-«Бесік жыры». Бұл әнде балаға 
деген махаббат, ел азаматы болсын де-
ген тілектен туған ойлар жырланады. 
Қазақ халқы ерте бастан бала тәрби-
есін бәрінен жоғары қойған. Өске-
лең ұрпақтың бойына ұлттық құн-
дылықтарды сіңіре отырып, сапалы 
білім бере білген. «Адам ұрпағымен 
мәңгі жасайды» деген халқымыз бар 
ықыласын балаға бөліп, болашағын 
ойлаған. Сондай-ақ, байқау барысын-
да құрсақ тойы, бесік той, шілдеха-
на, сүйінші, қырқынан шығару, тұсау 
кесер, сүндетке отырғызу тағы басқа 
салт-жоралғылар көрсетілді. Демек, 
халқымыздың тәлім-тәрбие беретін 

әдет-ғұрпы мен салт-дәстүрлері мә-
дени құндылықтарымыздың ажыра-
мас бір бөлігі болып табылатындығын 
әжелер дәлелдеп шықты.

Байқау нәтижесінде ұмыт болып 
жатқан қазақтың салтын, ұлттық 
дәстүрін нақышына келтіріп орындаға-
ны үшін топ жарып оза шыққан Райым-
бек ауылдық округінің « Дариға-Дәу-
рен» әжелер ансамблі бас жүлдеге 
ие болды. Екінші орынды Шамалған 
ауылдық округінің «Ақ әжелер», ал 
үшінші орынды Елтай ауылдық окру-
гінің «Асыл-әжелер» ансамблі иеленді. 
Байқау аяғында барлық келген әжелер-
ге сыйлықтар табысталды.

Өз тілшімізден.

Құйған ауылындағы бастауыш 
ардагерлер ұйымының есебінде 104 
адам тұрады. Олардың дені-тәу-
елсіздік алғалы өткен отыз жыл 
көлемінде ауыл экономикасы мен 
мәдениетіне еңбегі сіңген кешегі 
еңбек адамдары. Олардың бәрі дер-
лік бұл күндері ауыл ардагерлері 
атанған. Осы ардагер-
лердің ауыл тірлігіне 
араласпайтын саласы 
жоқ десек те болады. 

Олай болуы да заң-
дылық деп есептей-
мін. Судың жетіспеуі-
нен экологиялық қиын 
жағдайды басынан өт-
кізіп жатқан Іле өзені 
мен кәрі Балқаштың 
су деңгейі төмендеп 
кетуі оларды алаңда-
татыны анық. Іле өзені 
мемлекет аралық өзен 

болғандықтан бұрынғы деңгейінен 
көп төмендеп кетіп, қайырланып 
қалған жерлері көп. Осы жағдайды 
ауыл халқымен кездесуге келген 
аудан басшылары, су мамандары 
алдына шығып, дабыл қағатында-
ры да бар. Оның нәтижесі де жоқ 
емес. Қайырланып қалған жерлерді 

тереңдету жұмысына облыстан 
қаржы бөлініп, таяуда осы жұмыс 
қолға алынады деп күтілуде.

Ауыл ардагерлерін толғанды-
ратын тағы бір мәселе-ауыз су 
жағдайы. Ескі кәріздерді пайдала-
ну мерзімі шығып, көбісі жарамай 
жатқаны анық. Ауыл ардагерлері 

мен ауыл әкімінің да-
был қағуы арқасында 
бұл міндеттің құжат-
тары экспертизадан 
өтті. Осы мақсатқа 
қаржы бөлінеді деп 
отырмыз. Демек, ол да 
қолға алынбақшы.

Ауылдағы өзекті 
мәселенің бірі-денсау-
лық сақтау ісі. Облыс-
тық «Алатау ардагері» 
газетінің бастама-
сымен жария болған 
«Билікке айтарым 

бар!» атты айдардың газет бетін-
де дүниеге келуі жанайқайымызды 
жоғары жаққа жеткізуге мүмкін-
дік туғызды. Осы мәселеде ауылда 
медицина кадрларының жоқтығы, 
одан бөлек ел ауыра қалса, сатып 
алатын дәріханасы да жоқтығын 
айт қан болатынбыз. Газет арқылы 
көтерілген бұл мәселе облыстық 
денсаулық сақтау басқармасына 
жеткен болар деп ойлаймыз.

Одан бөлек ауыл ардагерлері жол 
қатынасының қиындығын, авто-
бустың жүрмейтінін алға тартып, 
жоғарыда аты аталған газет бетін-
де мәселе көтерген болатын. Ауыл 
тұрғындары осы мәселелердің оң 
шешілуін үміт етіп отыр.

Басқа елді мекендерде өтетін 
түрлі мерекелер біздің ауылда да 
атаусыз қалмайды. Таяуда ғана 
әйелдер мерекесі ауылда өз дең-
гейінде аталып өтілді деуге негіз 

бар. Бес баладан он балаға дейінгі 
алтын құрсақты аналарға ерекше 
құрмет көрсетіліп, оларға арналған 
концерттен бөлек арнайы сый-сыя-
паттары берілді.

Наурыз тойының биылғы аталып 
өту ерекшелігі ескеріліп, жыл басы 
тойы да өз деңгейінде өткені анық. 
Мектеп оқушылары өнерлерін сах-
надан тамашалаған ауыл қарттары, 
наурыз көжелерін ішіп, риза көңіл-
мен тарқасты. 

Ораза айы кезінде толық емес от-
басыларға мешітке берілген зекет-
тен материалдық көмек берілді. 

Балықшылар ауылы болған-
дықтан ауыл қарттарының ба-
сым бөлігі кешегі күні балық ша-
руашылығында еңбек еткендер 
екенін жоғарыда айттым. Біздегі 
атап өтілетін мерекелердің ішінде-
гі ең қадірлісі-Балықшылар күні. 
Осы мерекеге ерекше мән беріліп, 
шама жетсе биік дәрежеде өткізу-
ге тырысуда. Бұл күні балық ша-
руашылығы саласында еңбек етіп 
жүргендермен қатар кешегі күні 
осы кәсіптен зейнетке шыққан-
дарды да елеп-ескеріп, әкімдіктен 
бөлек өздері еңбек еткен мекеме-
лерден сый-сыяпаттарын беріп 
отыру әдетке айналған. 

Алда атқарылар жұмыстар көп. 
Ауылдық әкімшілікпен қоян-қол-
тық араласып, сол міндеттерді жү-
зеге асыруда етер еңбектеріміз ары 
қарай өз жалғасын таба беретін бо-
лады. 

Ақбар МОЛДАРОВ,
Құйған ауылдық адагерлері 

бастауыш ұйымының төрағасы.
Балқаш ауданы.

Мен өзім үлкей-
іп, ержеткенше әжем 
Күмістің қасынан бір 
елі шықпайтынмын. 
Ол кісі мен мектепте 
мұғалім боп істеп жүр-
генде қайтыс болды. 
Әженің тәрбиесін көр-
ген бала жаман болмай-
ды деп ойлаймын. Қарт 
кісілер – таусылмас 
қазына. Жас ұрпақтың 
ол кісілерден үйренері 
мол. Әжемнің «айна-
лайын, балам, аман 
жүр» деген сөзін өзім 
әже болсам да сағына-
мын, еске аламын. 

Біздің ауданның әр 
ауылында ардагер әже-
лер кеңестері жұмыс 
істейді. Олар ауданда 
өтетін іс –шаралардан 
тыс қалмауда. Жасаған 
жоспар бойынша жұ-
мыс істейміз. Бірақ 
облыс екіге бөлінгеннен кейін 
әжелер кеңесі жұмысы облыс 
бойынша сырт қалған сияқты. 
Алматы облысы ардагер әжелер 
кеңесі төрайымы кім екені әлі 
белгісіз? Бұл туралы мен өз ой-
ымды айтқанмын, әлі шешімін 
тапқан жоқ.

Облыс орталығы Талдықорған 
болған кезде сол қаладағы 80 
жастан асқан Дина Нұрғалиқы-
зы талай іс – шараларды жасап, 
бізге үлгі бола білген еді.

Қазір мен өзім жоспар бой-
ынша жұмыс істеймін, жұмы-
сымды тоқтатқан емеспін. Бізге 
жұмыс істеуде аудан әкімі, ау-
дандық кітапхана қызметкер-
лері, аудандық мәдениет үйі, 
аудандық білім бөлімі өз көмек-
терін аямайды. Біздің көп іс-ша-
раларымыз аудандық кітапхана-
да өтеді. Кітапхана директоры 

Тұрсынова Аида жас болса да 
өз көмегін аямайды.

 Жақында облыста өткен 
«Өнерге қарттардың бар тала-
сы» деген жарыста әжелер де 
өз үлестерін қосты. Кез келген 
істі аудандық мәдениет үйін-
де өткізсек мәдениет үйінің 
директоры Салтанат Ешмұ-
хаметқызы шараның жоғары 
дәрежеде өтуіне атсалысады. 
Білім бөлімінің басшысы Мөл-
дір Ахметжанқызы кез келген 
шараның гүлін шығарып береді, 
әжелерге өз қамқорлығын аяған 
емес. Ауылдағы аузы дуалы, кез 
келген жерде елді, жұртты, ха-
лықты бірлікке шақыратын әже-
лердің рөлі өте жоғары. 

Атырау жерінде өткен 
құрылтайда мемлекет бас-
шысы Қ.Тоқаев: «Ынтымағы 
жарасқан, ортақ мақсатқа ұй-
ысқан ұлт ешқашан ұтылмай-

ды, ештеңеден құр қалмайды. 
Бұл істе зиялы қауым айрықша 
рөл атқарады. Әсіресе, елге сөзі 
өтетін аға буынның орны бөлек. 
Олар-қазақтың қаймағы, ұлт-
тың мақтанышы» деген еді. Өте 
дұрыс айтылған.

Үлкендерге қарап кейін-
гі ұрпақ өз жөндерін түзейді. 
Ауданда үлгі алатын әжелер 
баршылық. Шошанай ауылын-
да Романова Мария, Сүмбе-

ден Күләйімхан деген 
әжеміз, Шонжыдан 
Зләхәм Жалилова, Жа-
лалова Нұрхан әжелер, 
Қырғызсайдан Шажаба-
ева Ғазиза әжеміз көпке 
үлгі. Шарын ауылында 
тұратын бүкіл респу-
бликаға танымал, Со-
циалистік Еңбек ері Ра-
хилям Сейітова әжеміз 
өткен өмірімен бүгінгі 
ұрпаққа үлгі, өнеге бо-
лып отыр. Ақындық 
өнерімен көзге түсіп 
жүрген дардамтылық 
Бағила Мұқатайқызы, 
Тиірменнен Күлимахан 
Тараншықызы жастарға 
үлгі. Қолдарынан өнері 
келіп тұрған, ұлттық 
құндылықты сақтаған 
Әділхан сияқты әжені 
айтпай кету мүмкін 
емес.

Ауданда, әр ауылда 
әжелер ансамблі бар. Өзім тұра-
тын Шонжыда «Ақ маңдайлым» 
әжелер ансамблі өз өнерлерін 
үнемі көрсетіп жүр, халық ән-
дерін құйқылжыта сала береді. 
Әжелер – болашақ ұрпақтан 
үлгі алатын құндылығы. Осы 
орайда ақиық ақын Мұқаға-
ли Мақатаевтың «Ақ кимешек 
көрінсе, сені көрем» өлеңі еске 
түседі.

Ақ кимешек жоғалмаса екен. 
Болашаққа үлгі болатын әже-
лер көп жасасын! Ақыл берер 
ақ жаулығын жамылған, ақ ки-
мешегін киген әжелер көбейсін, 
жастарға, жас келіндерге үлгі 
болатын әжелер өнегесі бізге 
керек, ол таусылмасын!

Рая САРТОЛОВА,
Ұйғыр ауданы ардагер 

әжелер кеңесінің төрайымы.

Қазіргі таңда жас ұрпақты өз халқының өнегесіне, әдет-ғұр-
пына сай тәрбиелеу күн тәртібіндегі өзекті мәселе болып отыр. 
Ата-бабаларымыздан келе жатқан ұлттық салт-дәстүріміз 
арқылы жастарды іскерлікке баулумен қатар, баланы сәби 
кезінен бастап бесік жыры арқылы тәрбиелеп, ұрпақтан-ұр-
паққа жеткен қайталанбас мұраларды қалыптастыруда Қара-
сай аудандық әжелер алқасының еңбегі зор. Жақында мұнда 
«Анаға құрмет» мұражайының 10 жылдық мерейтойы аясын-
да «Дәстүрді дәріптеген әжелер» атты байқау өткізілді. Ұлттық 
мұрамызды, озық салт-дәстүрімізді дәріптеу, бесік жырының 
баланы дамытудағы заманауи мүмкіндіктерін анықтау, әйел-
дер мен жас қыздарға, келіндерге халықтық салт-дәстүрлер 
мен әдет-ғұрыптың маңыздылығын түсіндіріп, оларды ұстану, 
бақытты отбасы құрудың құпияларымен бөлісу мақсатында 
ұйымдастырылған байқауда әжелер бар мүмкіндіктерін сарқа 
жұмсап, бесік жырын қалай айтуды көрсетті. 

Бастауыш ұйымдарда

АЛЫСТАҒЫ АУЫЛ АТАНСАҚ ТА...
Құйған ауылы-Балқаш ауданының шалғайында орна-

ласқан елді мекен. Бір сөзбен айтсақ, ұрпақтан ұрпаққа 
жалғасқан балықшылар ауылы. Жергілікті халық өз 
напақасын Балқаш көлінен алып отыр. Алыстағы ауыл 
атансақ та, көл мен шөлдің түйіскен жеріндегі ауылдың 
өзіне тән тыныс-тірлігі бар. Ауылдың аға ұрпақ өкіл-
дерінің құрамын негізінен ардагерлер мен зейнеткер-
лер құрайды. Ауылдың кешегісіне зер салып отыратын 
ардагерлерді оның келешегі де толғандырады. Ауыл 
жастарына ағалық жол көрсетіп, ақыл-кеңестерін беріп 
отыруды әдетке айналдырғаны да өз мойындарындағы 
жауапкершілікті сезінгеннен болар.

Бала 
тәрбиесі 

бесік 
жырынан

ТӘЛІМ-ТӘРБИЕНІҢ БАСТАУЫ
Әжелер – бізге өнеге, үлгі көрсетер асыл жандар, 

қазынаның қайнар көзі. Жанұяда бала тәрбиелеуде 
олардың алатын орны ерекше. Қазақ отбасындағы 
әже орны ерекше, қадірлі. Әже-отбасының ғана 
емес, әулеттің ұйтқысы, ағайын – абысындардың 
бірлігін, татулығын сақтайтын сыйлы анасы, кейін-
гі жастардың, келіндердің тәрбиешісі, әрі ақылгөйі. 
Шоқан Уәлихановтың Айғаным, Абай атамыздың 
Зере, Мұхтар Әуезовтің Дінәсіл әжелерміз-қазына-
лы бұлақтың қайнар көзі болған асыл аналар.



5 сәуір 2024 жыл
Сайт: ardagerunі.kz

E-maіl: alatau_ardagerі@maіl.ru 3
Тарихыңды біл!

Благотворить

Әлмеректің соңына ерген батыр-
лары да, өзінің тіке ұрпақтары да 
Тәңір тауы мен Үйсін тауы, Ала-
тау асқарларынан сонау Шу, Талас, 
Түркістан маңына дейін барып, 
жан алысқан сан рет шайқастарда 
қарсыласын қан құстырып, жетіле 
түскен. Үш жүздің басы қосылып, 
атқа қонған тұстан бергі Қазақ 
жерін жоңғар шапқыншылығынан 
азат ету күресінің ұйымшыл-
дықпен басталғандығы белгілі. Ба-
бамыздың жоңғарларға қарсылығы 
жөнінде ірі шайқас Қарадала шай-
қасы болды.1683 жылы Қарадала 
алқабындағы жоңғар қазақ шайқа-
сында жоңғар батыр Шонжының 
он мың әскерден тұратын шапқын-
шылық жорығына қарсы Әлмерек 
батыр қолбасшылық етіп, жеңіске 
жетеді. Осы соғыста жоңғар қол-
басшысы Шонжының Әлмеректен 
жекпе жекте жеңіліп өлгені. Сол 
жердің «Шонжы өлген» жер болып 
аталып, кейіннен өлген деген сөз 
түсіп «Шонжы» аталып кеткені та-
рихтан белгілі. 

Әлмерек би Ұлы жүздің бас биі 
Төле бидің билер кеңесінің құра-
мында болған, жас кезінен бастап 
жоңғарларға қарсы жасақ ұйымдас-
тырған. Батыр жекпе жекте оң қо-
лына күрзі шоқпар, сол қолына 
найза ұстап, кез келген қарсыласын 
жан тәсілім еткен. Қазақ халқының 
жадында Әлмеректің есімі «Абыз» 
әулие ретінде көбірек сақталған. 
Одан Ханкелді, Бақай, Малай, Рай-
ымбек батырлар бата алған. Сек-
сенге келген шағында Райымбекке 
берген бата болжамы дәл келіп, ба-
тырдың жолы ашылып, қол баста-
уы Әлмеректі әулие атандырады. 
Тоқсанның үстіне шыққан шағын-
да ел үшін еткен еңбегі және қа-
зақтың бірлігін қорғаудағы қайрат-
керлік қасиетіне разы болған халық 
оған «Абыз» деген ат берген. . 

Әлмерек бабамыздың бір ғана 
Жетісу аймағына немесе бір ғана 
Ұлы жүзге емес, Орта жүз бен Кіші 
жүзге ортақ тұлға екенін айтып 
кеткен жөн. Біздің бұл пікірімізді 
«Әлмерек айтты» деп, бүгінгі күні 
бізге жетіп отырған қазақтың үш 
баласы ошақтың үш бұтындай бір 
шеңберге тұтасып тұр емес пе?! 
Сондықтан, қазақты топқа, жікке 
бөлуге болмайды. Ошақтың бір 
бұты кетсе қазан төңкеріледі. Жұ-
мыла көтерген жұп жеңіл, жұды-
рықтай жұмылған «бәрің жеңеді» 
деген аталы сөздер растайды. Әл-
меректің Төле биді емдеп, жазғаны 
туралы дастанында «Білетін Әлме-
ректің қасиетін, Төле би сол үшін 
де бас иетін» деген өлең жолдары 
одан әрі толықтыра түседі. Төле 
би тәу өткен абыз кімді болса да 

өзіне тәу еткізбей ме? Қытайдағы 
аты шулы мәдени төңкеріс кезін-
де ескіліктің қалдығы ретінде 
имамдар мен олардың қолындағы 
кітаптарды жоя бастайды. Атамыз-
дың ескіден келе жатқан көптеген 
кітаптары болыпты. Ол кісі көзі 
тірісінде заманның ауанын байқап, 
балаларына осы кітаптарды киіз-
ге орап көмдіреді. «Мен қайтыс 

болғанда осы кітаптарды қасыма 
жерлеңдер» деп, өсиет айтады. Кей-
інгі ұрпақтарында да атақты аза-
маттар бар. Атақты Сұраншы мен 
Әубәкір батыр Әлмеректің немере-
лері болып келеді. Кейінгілерден 
Ұзақ батыр - «Албан көтерілісін» 
ұйымдастырып, ақ патшаға қарсы 
соғысқан көзсіз батырлардың бірі. 
«Әуезовтің қилы» заманында оның 
басынан өткен оқиға шындықпен 
сәйкес айтылған. Тұрысбек ата-
ның үлкен баласы Сейіл ел ішінде 
«Қара молда» атанып кеткен. Ата-
ның кемпірі 1998 жылы Жамбыл 
облысының Шу ауданындағы Бел-
басар ауылында көз алдымызда 
қайтыс болды. Әлмерек бабамыз-
дың біздің заманымыздағы атақты 

ұрпағы Бердібек Соқпақбаев-Кеңес 
үкіметінің тар заманын мойындай 
алмай, кең дүниеге сыймай кеткен-
дердің бірі.

«Бақ- дәулет бірлікте, Атқа-
рылған тірлікте» деген жігіт аға-
сы Әлмерек өзінің бес баласымен 
бірде үлкен асқа барады. Бақтың 
сыналар шағы келеді. Албан руы-
ның намысын қорғаған Әлмерек-

тің ұлдары қарсыластарына төтеп 
берер өнерлерін көрсетеді. Жәні-
бек жіпше созылып, тарамысша 
тартылып, садақ ату мен ауда-
рыспақтан алдына ешкімді жібер-
месе, палуандықта өнер көрсеткен 
Құрман түйе палуанды жеңіп, өгіз 
көтереді. Малдың бағын білген 
Бабаның қос аты бәйгенің алдын 
алады. Шапқан аттың үстінде ерін 
айырбастап, ат үстінде не бір өнер 
көрсеткен Қара кісі асқа жиналған 
елдің тамсанып айтар әңгімесінің 
арқауы болады. Өмірдегі кәсібі 
мен бағыттарын анықтаған бес ұл 
әке мерейін асқақтатып жіберген 
екен. Әр баласын «жалғызым» деп 
сүйіп, жүрегіне кең орын берген 
Әлмерек ұлдарына жауына қарсы, 
еліне қорған, тірлікке тірек болуға 
үндеп отырады екен. Ауық-ауық 
әр жалғыздары жөнінде үніме түс 
көріп, оны жақсылыққа жорып 
отырады. Түсінің кейбірін Албан-
ның Сары биіне жорытса, кейде 
Қанкелді мен Биекіге де жорытқан 
кездері болған. Түсті Алланың 
жіберген аяны ретінде қабылдап, 
тылсым дүниенің хабарын дұрыс 
қабылдаудың дұрыс мәнін айта-
ды. Сонымен қоса сол хабардың 
жалғасы болатын, түс көрушінің 
өзіне байланысты екенін ескертеді. 
Бабаның түсіне қашан да бірінші 
болып кіретін «Бесігіне ай түскен 
Құрман». Қара қойдың ішінде қара 
атқа мініп жүреді екен. Кейде қы-
ран болып қалқып, қанатын кең 
жаятын кездері де болған екен. 
Жәнібек найзасын тасқа қадап, 
алысқа көз тастайтын көрінеді. 
Зеңгі Бабаның сіргелігіне жіп бай-
лап, баба жүретін көрінеді. Тоқан 
түсіне енгенде анық емес, қырынан 
елес сияқты енетін көрінеді. «Сон-
да көз жетпес дүниенің көрінісі не 
болып тұр?» деп қоя салыпты. Қара 
кісі түсіне енгенде жер ошағына 
боз торғай «ұя салғанын» көріпті. 
Жақсының ісі де жақсы, түсі де 
жақсы дегендей, жақсының жақсы 
ісі өмірде де жалғасып, өмір желісі 
ғибадатқа айналған көрінеді. Ба-
рына қанағат еткен баба үнемі 
бақанға май жағып, итке жалатады 
екен. Бақанға жаққан майды итке 
нендей ырыммен жалататынын 

сұрағанда «ит жеті қазынаның бірі, 
қуанышыңды еліңмен бөліссең 
озасың, итіңмен бөліссең баянды 
болды» деген екен.

Тәуелсіздігін алған 1990 жылда-
рының басында елімізге жекеше-
лендіру саясаты жүргізілді. Соның 
салдарынан шаруашылықтар мен 
мекемелер таратылып, адамдар 
жұмыссыз қалды. Ауыл қариялары 
мен егде тартқан жұмыссыз жастар 
мешітке жиналып, намаз оқып, әң-
гімелесіп бос уақыттарын өткізуші 
еді. Өрге барып келген ағайындар 
ол жақтағы қиыншылықтарын, Со-
вет елінде қалғандары бұл жақтағы 
халық басына түскен ауыртпа-
лықтарды әңгімелеп, уақыттарын 
өткізетін. Сөз арасында қариялар-
дың Әлмерек бабамыздың ел ара-
сында аты аталмай бара жатқан-
дығы жайлы пікірлер қозғала 
бастады. Бабаның ұрпақтары өз 
әкелерінің атын айтады. Басқа ру-
лар үлкен бабаларын атап, содан 
кейін өз аталарын айтады. Сон-
дықтан жас ұрпақтарға алдымен 
«Әлмерек» бабаны айтып, одан 
кейін «өз руларын» атаса деген ой-
лар айтыла бастады. Осы пікірді 
қолдауға ұйымдастыру жұмыста-
рын қолға алдық. Арнайы комис-
сия құрдық. Мәңкиев Нұрқанатқа 
«Абыз» ақсақал, қарияның суретін 
салу, Солтанбеков Бексұлтанға Әл-
мерек бабамыз жайлы шежіре жи-
нақтау тапсырылды. Бұдан басқа 
ұйымдастыру жұмыстарын әрқай-
сымыз бөліп алдық. Көлемі 2x1.5 
метр келетін плакат жасадық. Баба-
мызға арнап ас беріп, аудан басшы-
ларын, әр ауылдың ақсақалдарын 
шақырып, жасаған плакаттары-
мызды көрсетіп, жиын өткіздік. 
Халық қолдады. Осы ұсынысты 
жоғарғы қызметтегі ағаларға жол-
дадық. Бұл ұсынысты ағалар қол-
дады. Осылайша, Әлмерек баба-
мыздың рухын көтеріп, бабамызға 
ескерткіш қою жөніндегі жұмы-
стар басталған еді. Содан отыз жыл 
өткен уақытта ұрпақтардың тілегі 
орындалды. Жылысай ауылын-
да Әлмерек бабамыздың Жәнібек 
Баба, Қара кісі, Жұмық, Жайық ұр-
пақтары мекен етеді. 

Жазбалардан жинақтаған
Болат ТАУБАЛДИЕВ, 

Алматы облысының 
«Құрметті азаматы».

Кеген ауданы.

ҮШ ЖҮЗГЕ ОРТАҚ ТҰЛҒА

Среди почетных гостей были депута-
ты парламента РК Руслан Берденов, Ди-
нара Наумова, руководитель областного 
управления занятости Айгуль Ахметова, 
советник председателя республиканско-
го профсоюза QazMed Елжан Бирта-
нов, представители ОФ «Шугыла», ОФ 
«Асар Уме», имам мечети «Нур Муба-

рак» Кайрат Жолдыбайулы, бизнесмен, 
председатель совета директоров ряда об-
щественных фондов Сырымбек Тау, пред-
приниматели, меценаты, блогеры, друзья 
центра - всего более 300 человек.

Организаторы строительства Кайрат 
Жолдыбайулы, Сырымбек Тау и Адильжан 

Т. выразили благодарность Фонду «Казах-
стан Халкына» за важную поддержку на-
чатого благотворительного проекта.

Напомним, что данный фонд, создан по 
инициативе президента К. Ж Токаева. Два 
назад Касым-Жомарт Кемелевич говорил 
о необходимости создания общественно-
го, социального фонда для решения про-

блем в здравоохранении, образовании и 
социальной поддержки, заявив:«Пришло 
время отдать должное народу». Данный 
фонд закупил для реабилитационного 
центра самое передовое инновационное 
медицинское оборудование, современные 
тренажеры и устройства. Выступавшие 

также поблагодарили всех неравнодуш-
ных людей, участвовавших в благотвори-
тельном проекте.

Сегодня здесь находится на учете 300 
детей с различными заболеваниями.

Более 50 специалистов оказывают де-
тям широкий спектр различных услуг. 
Потребность в реабилитации - не менее 
тысячи детей. Рушангуль Ибраимовна 
отметила: «От себя хочу добавить, что 
мы потратили 10 лет на реализацию до-
ступной для сельской местности реаби-
литацию детей с различными заболева-
ниями. Это очень актуальная проблема 
как для региона, так и страны в целом. 
Мы являемся единственным такого рода 
учреждением в сельской местности, ока-
зывающим услуги на бесплатной основе. 
И еще РЦ «Ак жол-М» - первый объект, 
построенный в сфере детской реабилита-
ции исключительно на народные пожерт-
вования».

Как говорится, с почином! Пусть таких 
проектов будет больше, ибо это показа-
тель зрелости и ответственности перед 
обществом состоятельных, богатых, ду-
ховных людей в развитых государствах, к 
числу которых мы стремимся.

Рамазан ЕЛЕШЕВ, 
Талгарский район. 

Снимки предоставлены 
администрацией РЦ «Ак жол-М».

ОДИН ИЗ ЛУЧШИХ ЦЕНТРОВ РЕАБИЛИТАЦИИ В РК
Десять лет успешно работает в Талгарском районе. Недавно в день великого поста Рамадан в селе 

Кызылкайрат Талгарского района прошел аузашар для гостей нового реабилитационного центра «Ак 
жол-М». Как пояснила директор центра Рушангуль Тохтахунова, официальных открытий было два. 
Одно - зимой, в конце феврале т.г, когда центр посетил председатель правления ОФ «Казакстан халкы-
на» Булат Жамишев. Второе состоялось весной, в марте, в месяц Рамадан. Дата была выбрана неслучай-
но, так как ровно три года назад был заложен первый камень нового корпуса. Словом, это мероприятие 
можно назвать и как презентацию, и как отчет перед населением о полном запуске Реабилитационного 
центра «Ак жол-М», в священный для всех мусульман Ораза айт.

Әлмеректің батырлығы, билігі, абыздығының түп 
арқауы, елдің бірлігіне ынтымағына ұйтқы бола білуін-
де. Әсіресе қазақ еліне, қазақ жеріне жау анталаған тұста 
соңынынан ергендерді батырлыққа, қайсарлыққа бастай 
білуі. Әсіресе қазақ үш жүзінің бірлігі жайлы ұстанымы, 
мәңгілік ел болуды болашақ мұратына айналдыра білуі 
ол кісінің абыздық қасиетін, әулиелігін көрсетсе керек. 



Жарияланған мақа ла ав  то  р  ла  рының 
пi кiр лерi ре  дак ция көз қа расын 

бiл дiр мейдi.

Суреттердің сапасы үшін
редакция жауап береді.

Қазақстан Республикасы Ақпарат және 
даму министрлігінің Ақпарат комитетінде 

2023 жылдың 21 тамызында тіркеліп 
КZ91VPҮ00075894 номерлі куәлігі берілген.

материалдарды көшіріп басу үшін 

редакцияның жазбаша рұқсаты керек.

Басылым 2023 жылғы 7 қыркүйектен шыға бастады

«Ақ әжелер» халық ансамблінің 
атақты бишісі, Жамбыл ауданының 
Құрметті азаматы Ботбаева Мейраш 
90-жасында дүниеден өтті. 

Ол 1934 жылдың 1-мамырында Алматы 
қаласында туған. Бүлдіршіннің әуелей шыр-
қалған әнге, құйқылжыған күйге елігіп тұра-
тынын байқаған ата-анасы оны үш жасынан 
бастап той-томалақта билетіпті. Соғыс баста-
лып, ішкі істер органында жауапты қызметте 
істейтін әкесі майданға кеткенде өзіне туыс бо-
лып келетін Жұмаділдің отбасын Жамбыл ақын 
өз ауылына көшіріп әкеліп, қамқорлық көрсе-
теді. Соғыс аяқталған соң елге аман оралған 
әкесі отбасымен қалаға қайта қоныс аударады. 
Бұл кезде Мейраштың жасы 11-ге толып, Алма-
тыдағы әйгілі №12 –ші мектептің 1-сыныбына 

барады. Мектепте кішігірім сахналарға шығып 
жүреді. Опера театрында 1953 жылы өткен 
концертте «Айжан қыз» биін билеп, Шара Жи-
енқұлованың назарына ілігіп, балет мектебіне 
қабылданады, бірақ шешесі қарсы болып, бір 
айдан кейін оны оқудан шығарып алады.18-ге 
толғанда құдаласып,Тарғап ауылына күйеуге 
береді. 1986-жылы «Ақ әжелер» фольклор-
лық-этнографиялық ансамблі құрылғанда 
Мейраш апа бірінші болып мүшелікке кіреді. 
Содан бері 38-жыл өмірінің соңына дейін шар-
шамай-талмай еңбек етіп жүрді. Ансамбльмен 
бірге Мәскеу, Польша, Түркия, Қытай, Монго-
лия, Франция, Өзбекстан, Қырғызстан елдерін-
де билеп, республиканың түкпір-түкпірін шар-
лады. Өзінің мың бұралған биі арқылы аудан, 
облыс, республика көлемінде жарыстың алдын 
бермеді. Астанада өткен «Қарттардың да өнер-

ге бар таласы» атты жарыста гран-при алып, 
көрермендерді таңқалдырғанына да ел куә. 
Қазақстан телеарнасы арнайы түсірген «Шын 

жүректен» бағдарламасында елді таң қалдыр-
ған.

 Жұртының арасында ол сынықшы ретінде 
де танымал. Әженің тағы бір қыры-қолөнер. 
Ою ойып, сырмақ сыру, құрақ құрау, ұлттық 
киім тігу, тоқыма тоқу сияқты іске шебер еді. 
Осындай сан-салалы өнер иесінің өмірден өт-
кеніне қайғырып, балалары мен немерелеріне, 
туған-туыстарына көңіл айтамыз.

Мейраш әжені білетіндердің бәрінің жа-
дында биі мен бейнесі мәңгілік сақталары сөз-
сіз. Марқұмның жатқан жері жайлы, топырағы 
торқа болып, нұры пейіште шалқысын дейміз.

Н.ЕРТАС, М.ӘМІРҒАЛИЕВ, 
Ы.АМАЛБЕК, Ә.АБАЕВ,

Б.МЕНДЕБАЕВ, Б.ӘЛИЕВ,
А.ТҰМАТАЕВ, А.НҰРПЕЙІСОВ, 

Ә.ҚАМБАРҰЛЫ, А. МЕДЕУОВА,
Н.АШЕКЕЕВА, Д.СҚАҚОВ, 

К.ПАРМАШҚЫЗЫ.

Көңіл айту

Алатау жастары

- Қазақстан Президенті «Әділет-
ті Қазақстан» мен «Адал азамат» 
сияқты ұғымдардың біздің қоға-
мымызда басымдық танытуы тиіс 
екенін атай келіп, жастар арасын-
дағы креативтілік, мобилділік, 
ашық сұхбатқа дайындық сияқты 
қасиеттердің кеңінен таралуына 
назар аударғаны анық. Осы орайда 
облысымызда аты аталған қоғам-
дық ұйымның жұмыс істеп жатқа-
нын білеміз. Тыныс-тірліктеріңіз-
ден хабардар болсақ...

- Алматы облысында 14-35 жасқа 
дейінгі жастар саны-427 117.  Об-
лысымызда 1 облыстық (штат саны 
- 24), 9 аудандық жастар ресурстық 
орталықтары (штат саны - 45), 136 
ауылдық округте әдіскер нұсқаушы 
жастар саясатын жүзеге асыруда.

Қазіргі таңда облыс бойынша 
1500 волонтер тіркелген. Волонтер-
лік ұйымдар саны-11. «Biz Birgemiz» 
республикалық фронт-офис бағыты 
бойынша мүгедектерге, қарттарға, 
жетімдерге, жалғызбасты және үйсіз 
жандарға көмек көрсету мақсатында 
жас волонтерлердің деректер база-
сын қалыптастыру бойынша 1300 ак-
ция өткізілді.

NEET санатындағы 15-35 жас 
аралығындағы жастар саны – 31 817. 
Олар білім беру және еңбек қыз-
метіне тартылмаған. Облыста NEET 
санатындағы жастарды әлеуметтен-
діру бойынша іс-шаралар кешені іске 
асырылуда. Осыған сәйкес «Жастар» 
ғылыми-зерттеу орталығының әдіс-
намасы негізінде NEET -жастар «Де-
ректер базасы» ақпараттық жүйесі 
әзірленіп, нәтижесінде 803 жас тір-
келді (әрбір ауылдық округтің, ауыл-
дың үйлерін аулалық аралау нәтиже-
лері бойынша). 

2023 жылы облыс көлемінде 
«Жастарға ақпарат» жастарды мем-
лекеттік бағдарламалармен ақпарат-
тандыру жобасы бастау алып, қазіргі 
таңда жүзеге асырылуда. Жастарды 
әлеуметтендіру және қолдау мақсатын-
дағы сауда және базар орталықтарында 
жалдамалы жұмыс атқаратын жастарға 
арнап «TULGA BOL» атты жылжыма-
лы жәрмеңкесі, «Кеңес орталығы» жо-
басы мемлекеттік бағдарламалар мен 
мемлекет тарапынан ұсынылған өзге 

де қолдаулар туралы ақпараттандыры-
латын платформаға айналды.

Ақпарат және қоғамдық даму ми-
нистрлігі бастамасымен еліміз бой-
ынша өткізіліп жатқан жылжымалы 
жәрмеңкесі бағытымен Алматы об-
лысында 1 қала, 9 аудан бойынша 
жұмыстар атқарылады.

Жастарды жұмыспен қамту мақ-
сатында «Жасыл ел» бағдарламасы 
бойынша 1365 адам жұмысқа орна-
ластырылды. Жастардың еңбек жа-
сақтарын ұйымдастыру тәжірибесі 
жалғасуда.

Облыс әкімінің қолдауымен «Тәу-
елсіздік ұрпақтары» гранттық жо-
басы іске асырылуда. Атап өтетін 
болсақ, «Тәуелсіздік ұрпақтары» 
грантына 2022 жылы 30 өтінім келіп 

түсіп, 15 жас грант иегері, ал 2023 
жылы 70-ке жуық өтінім тіркеліп, 10 
жас грант иегері атанды. 2022 жылы 
1 миллион теңге көлемінде беріл-
се, биылғы жылы 3 миллион теңге 
көлемінде грант мөлшері өсті. 

- Конкурстың негізгі бағыттары 
қандай?

- Бес-алты бағыттан тұрады. 
Нақтырақ айтсам, ғылымның басым 
секторларында жаңа ғылыми жоба-
ларды және зерттеулерді іске асы-
руға арналған «Ғылым» бағыты, Қа-
зақстанның мәдени мұрасын танымал 
етуге, халықтық мәдени дәстүрлер 
мен өнерді ілгерілетуге бағытталған 
жобаларды іске асыруға арналған 
«Мәдениет» бағыты, жаңа IT шешім-
дер мен жобаларды, оның ішінде 

жаңадан басталған стартап жобалар-
ды іске асыруға және дайындауға ар-
налған «Ақпараттық технологиялар» 
бағыты, экономиканың басым сектор-
ларында жаңа бизнес-идеяларды іске 
асыруға арналған «Бизнес» бағыты 
және жаңа медиа жобаларды, оның 
ішінде жастар үшін танымдық, пай-
далы, қызықты контент құру жөнін-
дегі жобаларды іске асыруға арналған 
«Медиа» бағыты бар.

- Жалпы грант берудің алға қой-
ған мақсаты қандай?

- Грант берудің мақсаты белсенді 
шығармашыл жастарды қолдау, жастар-
дың жаңа бастамаларын мемлекеттік 
қолдау, олардың STARTUP жобаларын 
жүзеге асыруға жәрдем беру болып 
табылады. Бекітілген ереже бойынша 
үміткер өзінің жобасын, қажетті құжат-
тар мен өтінімін ұсынуы тиіс. 

- Грант иегерлерінің бағыттар 
бойынша жеңіске жеткен жобалар 
бар ма?

- Бар. «Медиа» бағыты бойын-
ша «ZEIN» ақпараттық-танымдық 
жобасы, «QALZHAT» жылжымалы 
кинотеатры, «SEN» медиа жастар 
кеңістігі жеңімпаз атанса, «Ақпа-
раттық технологиялар» бағыты бой-
ынша Қазақстандағы балаларға ар-
налған «ArtikMe» смарт айнасының 
қазақ тіліндегі нұсқасын әзірлеу, 
қазақ тілін дамыту және насихаттау, 
киберспорт түрін Қазақстанда дамы-
ту, 16-25 жас аралығында жастардың 
қызығушылығын арттыру, әлемдік 
деңгейдегі жарыстарға шығару бой-
ынша жеңімпаз атанғандар бар. 

Сол секілді «Бизнес» бағыты бой-
ынша да еңбектері еленгендері жоқ 
емес.

- «Заңғар» жастар сыйлығы да 
бар секілді...

- «Заңғар» жастар сыйлығына 2022 
жылы 88 үміткер қатысса, 2023 жылы 
160-қа жуық қатысушы өтінім берді. 
2022 жылы «Заңғар» жастар сыйлығы 
бойынша 250 000 теңге берілсе, 2023 
жылы 300 000 теңге берілді. Жеңім-
паздар «Үздік жас мемлекеттік қыз-
метші», «Үздік жас дәрігер», «Үздік 
жас ұстаз», «Үздік жас спортшы», 
«Үздік жас журналист», «Үздік жас 
кәсіпкер», «Үздік жастар ісі жөніндегі 
әдіскер-нұсқаушы», «Үздік жас отба-
сы», «Үздік жас өнерпаз», «Жас ұлан» 
бірыңғай балалар мен жасөспірім-
дер ұйымының үздік көшбасшы-
сы», «Үздік жас волонтер», «Жастар 
үкіметтік емес ұйымының үздік көш-

басшысы», «Үздік жас әдебиетші», 
«Ауыл шаруашылығының үздік жас 
маманы»,«Үздік жас әскери қызмет-
ші» секілді 15 номинация бойынша 
марапатталды:

- 2024 жыл енді ғана басталған 
секілді. Осы жылға арналған жұ-
мыс жоспары бойынша не атқар-
мақшысыздар?

- Жылдық жоспарға сәйкес 2024 
жылы 10 ауқымды шара ұйымдасты-
ру көзделіп отыр. Атап айтсақ, «Жай-
дарлы JAIDARMAN» атты аудан, 
қала әкімдерінің кубогіне арналған 
жайдарман ойындары (ашылуы, жа-
былуы), «Jas Media» жастарды мем-
лекеттік бағдарламалармен ақпарат-
тандыру жобасы, облыстық «Үлгілі 
отбасы» атты жас отбасылар бай-
қауы, «Студенттік көктем» жастар 
фестивалі-студенттердің қоғамдағы 
белсенділігін және мәдени-шығар-
машылық әлеуетін арттыру, орында-
ушылық шеберлігін шыңдау, дарын-
ды студенттерді қолдау, облыстағы 
оқу орындардың кәсіби бағдар беру 
бойынша жұмыстарын жандандыру 
мақсатында ұйымдастырылады.

Одан бөлек, құқықбұзушы лық-
тың алдын алуға бағытталған «Jas 
saqshy» жобасы, «Jas league» футбол 
ойынынан облыстық тунир, облы-
стық заманауи би байқауы, «Youth 
camp» белсенді жастар слетін және 
«Жүректен жүрекке» атты мүмкіндігі 
шектеулі жастардың арасындағы бай-
қауын өткізбекшіміз. 

- Әңгімеңізден байқалғандай, 
атқарылған істермен қатар біраз 
шаруа өз кезегін күтіп тұрғандай. 
Ендігі қояр сауалым мына бағытта 
болмақ. Жалпы бүгінгі жастар ту-
ралы сіздің жеке ойыңызды білсек.

- Расында, ел ертеңі, оның бо-
лашағы жастардың қолында екені 
анық. Жастар үшін өз болашақтары 
өте маңызды. Жас ұрпақ өз мүмкін-
діктеріне сенеді, болашақта қандай 
білім мен іскерліктер пайдалы бола 
алатынын анық біледі. Жастар үшін 
өз болашақтары өте маңызды. Жас 
ұрпақ болашақта қандай білім мен 
іскерліктер пайдалы бола алатынын 
анық біледі. Ел сенімін, үмітін ақтау, 
еліміздің жарқын болашағына үлес 
қосу әрбір саналы да білімді жаста-

рымыздың қолында. 
Ел ертеңi - бiлiмдi жастар. «Бұлақ 

көрсең көзiн аш» дегендей, қазақ 
жастарын бiлiмге бағыттауымыз ке-
рек. Қазақстанның болашағы-бүгiнгi 
жастар. Біз оларға қалай бiлiм берсек, 
Қазақстан келешегі сол деңгейде бо-
лады. Еліміздің ертеңі үшін аянбай 
еңбек ету, оқу оқып, білім игеру, жас 
тәуелсіз мемлекетіміздің ірге тасын 
бекіту, ұлттар арасындағы ынты-
мақтастық пен достықты нығайту-ең 
басты парызымыз!

- Жастарға бағыт-бағдар беріп, 
жол сілтеуде аға ұрпақ өкілдерінің 
атқарар міндеттері қалай болмақ?

- Аға ұрпақ өкілдері-кешегі ел ба-
сына түскен қиын-қыстау жылдарды 
басынан өткізген ұрпақтың өкілдері. 
Уақыттың иірімінен өткен олардың 
өмірлік тәжірибелері бай. Біз солар-
дың өмір тәжірибелеріне сүйенеміз. 
Олардың жүріп өткен жолдары бізге 
жол сілтер темірқазық жұлдызы си-
яқты болуы керек. 

Осы тұрғыдан келгенде облыс-
тағы аға ұрпақ өкілдерінің бізге бере-
рі көп деп ойлаймын. 

Жастарды кәсіби маман ретінде 
қалыптастыру, оларға бағыт-бағдар 
беру мақсатында аға ұрпақ өкіл-
дерінің ұсынысымен «Тәлімгерлер 
клубы» ашылып, оған әр ауданнан 
құрамында кәсіпкерлер, ұстаздар, 
дәрігерлер, ауыл шаруашылығы са-
ласының мамандарынан әр аудан-
нан 10 адам мүшелікке қабылданды. 
Осы бағыттағы қадамымыз өзінің оң 
нәтижесін береді деген үміттеміз.

- Ел жастарының ертеңін көз 
алдыңызға қалай елестетесіз?

- Қазақстанның жарқын болашағы 
– біздің, болашақ білімді жастардың 
қолында. Сондықтан жастарымыз 
үздіксіз ізденіп, білімдерін жан-
жақты жетілдіруге, қазіргі жаһандық 
алмағайыптар кезінде заманауи та-
лаптардың үдесінен шығуға ұмтылуы 
тиіс. Отан әр қазақстандық жаспен 
бірге елімізегі өзгерістер үдерістері-
не жастардың да белсенді атсалы-
суын талап етуге қақылы.

Жастардың алдында ата-бабалар ар-
мандап көрмеген ғаламат мүмкіндіктер 
ашылуда. Аға ұрпақтың жеңісті жолы 
мен жасампаз дәстүрін жастарымыз 
лайықты жалғастырады деп сенеміз.

Жастар еліміздің экономикасы-
на, әлеуметтік салаларына, қоғамдық 
өміріне де, ғылым мен мәдениетіне 
де, жалпы руханияты мен заңдық-
құқықтық-тәртіптік тұрғыдан жақ-
сарып, кемелдене түсуіне де өз үлес-
терін қосады. Сонымен бірге жастар 
бабалар аманатына адал болып, үл-
кенді сыйлап, кішіге қамқор болуы 
керек. Ұлттық кодымызды көздің 
қарашығындай сақтап, ана тіліміздің 
мәртебесін көтеруге үлес қосу-көп 
ұлтты елімізің бір шаңырақ астын-
да тәту-тәтті, ынтымақта өмір сүруі-
біздің елдің зор жетістігі. Дәл осы 
жетістіктерді одан әрі биік тұғырға кө-
тере беру аға ұрпақтың жастарға жүк-
тер аманаты болып қала бермек. Осы 
тұрғыдан келгенде «Алатау жастары» 
қоғамдық ұйымы да аға ұрпақ ама-
натын арқалап, осы ұлы іске жастар 
атынан өз үлесін қоса бермек.

- Әңгімеңізге рахмет.
 Әңгімелескен 

Алтынбай ШӘКЕНҰЛЫ.

АҒА ҰРПАҚТЫҢ АМАНАТЫ ЖОЛЫНДА 
Елдік пен Тәуелсіздіктің киелі көк туын асқақтата желбіре-

тетін бүгінгі жастар болғандықтан аға буын өкілдері еліміздің 
ертеңі болатын жастарға зор үміт артатыны анық. Қазіргі 
уақыт талабы жаңаша дүниелік көзқарас тұрғысынан жаңа-
ша ойлап, шешім қабылдай алатын, креативті ойлау қабілеті 
дамыған тұлғаны, өз елі мен жерінің, туған тілінің жанашы-
рын дайындауды міндеттеп отыр. Бұл міндет жаңа уақыт та-
лаптарына төтеп бере алатын, кәсіби білікті, бәсекеге барын-
ша қабілетті, ұлтжанды азамат тәрбиелеу ісінің өзектілігін 
алға тартады. Қазіргі қоғамда жас адамның өзін-өзі анықтау 
және өзін-өзі бекіту мәселесі мемлекеттің аса өзекті және ба-
сым міндеті болып табылады. Ол, сөзсіз, «ұрпақ қамы» деген 
ұғыммен үндеседі.

Осыдан біраз уақыт бұрын Қарасай ауданында өткен облыс 
ардагерлерінің «Атадан қалған асыл сөз» атты конференция-
сында әңгіме өзегі ұрпақтардың үндестігі мен жалғастығына 
арналып, осы басқосуда облыстық жастар ресурстық орта-
лығымен бірлесіп, ардагерлер ұйымының қатарында «Ала-
тау жастары» ұйымы құрылған болатын. Содан бері біршама 
уақыт өткені анық.

Жұмысымыздың қалтарысында осы қоғамдық ұйым-
ның жетекшісі, облыстық мәслихаттың депутаты Нұрсұлтан 
ОРЫНБАСАРҰЛЫМЕН әңгімелесудің реті келген болатын.


